
TOEWYDING

 God seën jou, broer. Baie dankie.
2 Goeiemôre aan almal. Dis inderdaad ’n voorreg om vanmôre
hier in hierdie lekker kerkie te wees, vir ’n hertoewydingsdiens.
Toe ek pas met Suster Hoover in die agterkamer gepraat het,
het sy gesê dit was eens, dink ek, ’n Pelgrim Heiligheid of
Verenigde Broeders kerk. Pelgrim Heiligheid, dink ek. Ja. En
word nou hertoegewy aan die volle Evangelie, en hierdie is ’n
hertoewydingsdiens.
3 En sy aangename pastoor, soos ons almal weet, Broer Hoover,
is ’n baie opregte, toegewyde seun.
4 Sy moeder, ek het haar geken, jare gelede, sy en my familie
was nes…Die kinders, hulle noem haar selfs “Mammie Hoover,”
omdat sy net soort van…Sy het vir ’n lang tyd by ons gebly
toe die kinders jonk was, en—en hulle ken haar sommer op dié
manier, ’n godvresende, vroom oumoeder.
5 En haar goeie prediker—seun vir wie sy so baie gebid het,
het sy lewe vir Christus gegee, en het sy lewe gewy aan die diens
van die Almagtige God. En staan nou, vandag, en tel die kerk
op, of die gebou hier, waar dit waarskynlik so lank rustend gelê
het, om voort te gaan met die Evangelie, op die volle Evangelie
wyse, maat.
6 Mev. Hoover het my pas vertel, Mev. L.G. Hoover, het my ewe
vertel dit was haar dogtertjie wat die lied gespeel het, ’n paar
minute gelede, die inkomlied van Glo Net, en is ’n pianiste hier
voor die—voor die klavier. Driemaande gelede, toe hulle ingekom
het, hulle…kon sy nie ’n wysie speel nie. Maar nou kan sy speel.
Dis baie, baie goed.
7 Ek het ’n dogter wat hieragter sit, wat al musieklesse neem
vir omtrent vyf jaar, of langer, en ek weet nie wat dit my gekos
het nie, en ’n nuwe klavier. Sy sou nie ’n lied so goed kon gespeel
het as wat daardie klein kind gedoen het nie. So dit wys wat
Godgegewe talente is, en dan iets wat jy probeer vervaardig.
Sien julle?
8 Nou, ons is dankbaar dat God hierdie plek aan hierdie mense
gegee het. En ek vertrou dat dit ’n groot lighuis vir hierdie deel
van die land sal wees.
9 Nou, baie keer dink mense, dat wanneer hulle ’n gemeente
sien…En hulle dink: “Wel, hierdie klein kerkie sal nie baie
mense vat nie.” En—en ek meen Broer L.G. het vir my gesê, of op
een of ander manier, dat sy gemeente omtrent sewentig of tagtig
mense is, en iets van daardie aard. Ek mag ’n bietjie onder of ’n
bietjie oorwees, maar dis iets daarrond, net aan die begin.

10 Hulle sou dink: “Wel, kyk na die kerke in die…oor die land
vandag, dat hulle gemeente in die duisende strek.” En miskien,
party, dat hulle elke diensdag duisende het.
11 Maar, om hierdie groepie te bemoedig, dit is nie juis waarna
God kyk nie, getalle. Hy—Hy kyk na…Hy plaas Homself nie
altyd op die basis van kwantiteit nie, maar in kwaliteit. Sien?
12 Ons sien in die Bybel in die 19de hoofstuk van Handelinge,
waar: “Paulus die boonste kusstreke deurgereis en in Efése
aangekom het, en daar het hy ’n kerk gevind.” Dit was die
Efésiese kerk, wat die eerste was in die kerkeeu, onder beskouïng
in die Openbaring van Christus. En in hierdie kerk hier, was daar
twaalfmense, volgens opgeteken is. Twaalfmensewas die getal.
13 Maar as hierdie kerk net twaalf gehad het, of soos daardie
kerk gehad het, en volkome oorgegee aan God, kan Hy meer met
daardie twaalf doen as wat Hy met die res van die wêreld sou
kon. Dis die oorgawe wat ons het. Waar die Waarheid van die
Evangelie nie net van die platvorm gaan nie, maar sy bed in die
harte van die mense vind en terug reageer. So ek ag dit ’n plesier
vanmôre.
14 Soos ek by die deur ingekom het, het ek Broer Beeler
gehoor bid, en het daaraan gedink dat hy ’n veteraan is,
en dit Wapenstilstanddag is. En, natuurlik, ons is almal bly
dat daar ’n Wapenstilstanddag was. En daar kan ook ’n—’n
wapenstilstanddag hier in die kerk wees, waar mense wat met
hulself oorlog gemaak het, teen God, vandag die wapenstilstand
kan teken, vrede met God deur Jesus Christus kan hê. En dink
Romeine 5:1 het gesê: “Daarom, geregverdig deur geloof, het ons
vrede met God deur ons Here Jesus Christus.”
15 En nou het ek opgelet van sommige mense wat hier sit,
Broer en Suster Bryant, en sommige vriende hier, van die
tabernakel. Nou, vanoggend, sou ek praat oor ’n onderwerp van
die Sondagskoolles vanoggend by die tabernakel, maar ek het
dit na vanaand uitgestel, vanweë die koms hierheen vir hierdie
toewyding. Die dienste sal vanaand vroeg begin, sien, by die
tabernakel. Ek beoog om op die platvorm te wees, gereed om
te begin praat teen sewe—uur, so ons sal nie versuim nie. En
ek het ’n—’n lang boodskap. Die onderwerp is: Waarom Ek Teen
Georganiseerde Godsdiens Was. En dit word in die Skrif geleer.
So, julle mense by die tabernakel, wat daar is, wel, julle moet
vroeg kom.
16 Nou, Broer Hoover, ek—ek weet nie hoe om, vanmôre, die
Here te dank, vir ’n jongman wat homself aan Christus gegee
het, en om onder sy mense hier, hierdie heerlike boodskap van
Christus aan hierdie mense te bring nie. Ek is self ’n Kentuckiër.
Ek kom van net ’n entjie hier met die pad af, van ’n stadjie
genaamd Burkesville. En ek is…vra julle die mense hierrond,
soos een Kentuckiër vir ’n ander, kom luister na hierdie seun.

Gaan uit hier tussen die mense, en versprei die nuus oral, en kom
in. Bring hulle in. Indien nodig, het die Bybel gesê, beveel hulle,
dwing hulle om in te kom. “Gaan op die hoofpaaie en heinings
en—en verplig,” dit is dwing: “kom binne.”
17 En Broer Hoover, ek ken hom nou al ’n paar jaar lank. En ek
ken hom as ’n godvresende, toegewyde seun. Mag die Here steeds
sy pogings seën. Ek het julle klein koor gehoor. Ek—ek het om die
deur probeer kyk, en—en ek het Die klein koor hoor sing: “Wees
baie seker.” Dis reg.
18 Jy kan onvas wees oor enigiets anders, maar as dit by jou
Ewige bestemming kom, moet jy liewer baie seker wees. Sien?
Hou dit net in gedagte. “Baie, baie seker.” Vat geen kans daarmee
nie. As jy na ’n restaurant gegaan het, ’n bord sop bestel het, en
in daardie sop was daar ’n groot spinnekop, sou jy dit sekerlik
terugstoot. Jy sou dit glad nie aanraak nie, nee, meneer, want dit
sou jou waarskynlik doodmaak. Die gif van hierdie spinnekop,
gekook in hierdie sop, sou jou dood kon veroorsaak. So as jy baie
versigtig is oor hierdie liggaam, wat moet sterf, sien, wat van
daardie siel wat nie hoef te sterf nie?
19 So ek hou van die hele Woord van God in die vorm van
volle Evangelie. En so weet ek en glo, en het vertroue, dat Broer
Hoover sy belofte aan God sal hou, om Dit te preek na die beste
van sy wete, die volle Evangelie.
20 Sit hier, hoor daardie klein pianiste daardie wysie speel: Glo
Net. My seun, Billy Paul, ek dink nie hy’s hier, teen die tyd nie.
Maar ek het gesê: “Billy, hoor jy daardie klein klavierwysie Glo
Net speel?” Ek het daardie liedjie in omtrent elke taal onder die
Hemel my na die platvorm hoor roep, van die bevrore streke van
die Noordpool tot die tropiese woude van die Suide, onder die
aarde, rondom die aarde.Glo Net, in alle soorte stemme, roep my
na die platvorm, Eendag, as my lewe op aarde klaar is, hoop ek
hulle sing dit as hulle…as ek nie lewe om Sy Koms te sien nie,
wanneer hulle mywegbêre. Ek glo Jesus Christus.
21 Nou, ek het hier ’n paar Skrifte, waarna ek graag wil verwys,
met hierdie hertoewyding van die gebou, kom uit die Bybel
uit. En ek dink, nou, dat hierdie kerk nie opgedra is aan ’n
organisasie nie. Dis opgedra aan die diens vanGod.

Laat ons nou net ’n oomblik ons hoofde buig, soos ons bid.
22 Genadige en Heilige Vader, soos ons in U Teenwoordigheid
tree, hierdie kamer verlaat, in die geloof, kom ons by die Troon
van God, waar daardie goue altaar van uitspansel tot uitspansel
strek, waar elke sterfling, geloof, ras, of kleur ’n reg het om te
kom, elke skepsel, waarin Christus gesterf het en Homself op
daardie Altaar gelê het, as ons sonde—offer. Ons het ’n reg om
onbevrees na die Troon van genade te kom. Ons dank U vir
hierdie groot voorreg wat ons vandag kan hê, en het. Ons dank
U vir elke lid van U Liggaam vandag op aarde, wat na hierdie

groot Troon gekom het, en die vredesoffer aanvaar het, en die
vredewat die verstand te bowe gaan, van die Evangelie.
23 Nou bid ons, God, vir hierdie kerk, hierdie groep mense wat
vanmôre na hierdie klein gebou kom vir ’n toewyding van liefde,
en tekens van hulle hande en hart, om ’n plek in te rig waar die
mense kan kom, aanbid. En ons bid, God, dat U hulle pogings sal
seën. En ons bid dat U die pastoor sal seën, ons liewe broer, en sy
vrou, sy familie, die diakens, trustees, die raad, die lidmate, en
almal, tesame.
24 En nou soos ons UWoord oopmaak, vandag, vir vertroosting,
om te weet of hierdie dinge wat ons doen in orde is wat die Skrif
betref, want dit is later as wat ons dink. Ons voel vandag dat daar
nie meer te veel tyd oor is nie. Maar ons moet aan die gang bly.
Ons moet aanspoor en verplig, dat elke lid wat vooraf bestem is,
vir die Liggaam van Christus, dat ons hierdie Boodskap versprei
tot elkeen hoor, tot ons seker is dat elke poging wat ons kon
aanwend, gemaak is. Vader seën U Woord, en praat nou met
ons deur U Woord, terwyl ons met aandagtige harte en oop ore
luister, bly om dit wat U wil hê ons moet weet, te ontvang. Ons
vra dit in Jesus se Naam. Amen.
25 Nou, daar mag baie van julle wees, vir wie dit gebruiklik is,
dat mense soms Skrifte afmerk, of Hulle uitskryf, of notas maak.
En ek doen dieselfde ding. En as julle nou graag saam met my
wil blaai, na die eerste Skriflesing, ek het drie plekke waaruit ek
graag vanmôre wil lees. En dit is, Eerste Kronieke 17:1 tot 2, en
Handelinge 7:44—49, en Hebreërs 10:1…5.
26 Nou eers sal ons lees uit Kronieke, Eerste Kronieke 17, vanaf
die 1ste vers. En dan, tweedens, sal ons lees by die Boek van die
Handelinge, van die apostels, by die—by die 7de hoofstuk. Ons
wil graag begin lees by die 44ste vers van die 7de hoofstuk van die
Handelinge, alles in verband met die toewyding van die tempel.
En dan Hebreërs 10:5.

En toe Dawid in sy huis gewoon het, sê Dawid aan die
profeet Natan: Kyk, ek woon in ’n huis van sederhout,
maar die verbondsark van die HERE onder tentdoeke.

Toe sê Natan vir Dawid: Doen alles wat in u hart is,
want God is met u.

Maar in dieselfde nag kom die woord van God tot
Natan en sê:

Gaan…sê vir Dawid, my kneg: So spreek die HERE:
Jy mag nie vir My die huis bou om in te woon nie.

Ek het tog in geen huis gewoon van die dag af dat
Ek Israel laat optrek het tot vandag toe nie, maar Ek
het gekom van tent tot tent, en van tabernakel tot
tabernakel.

27 Nou in die Boek Handelinge van die apostels, vanaf 7de en
44ste vers.

Die tent van die Getuienis was onder ons vaders in die
woestyn, soosHywatmetMoses gespreek het, hom bevel
gegee het om dit te maak volgens die afbeelding wat hy
gesien het.
En ons vaders het dit ontvang en met Jesus ingebring

in die besitting van die nasies wat God voor ons vaders
uitgedryf het, tot op die dae van Dawid,
Wat genade gevind het voor God en gevra het om ’n

woonplek vir die God van Jakob te verkry.
En Salomo het ’n huis vir Hom gebou.
Maar die Allerhoogste woon nie in tempels wat met

hande gemaak is nie, soos die profeet sê:
Die hemel is my troon en die aarde die voetbank van

my voete. Watter soort huis sal julle vir My bou, sê die
HERE, of hoedanig is die plek van my rus?
Het my hande nie al hierdie dinge gemaak nie?

28 En in die BoekHebreërs, die 10de hoofstuk en die 5de vers.
Daarom sê Hy, as Hy in die wêreld inkom: Slagoffer

en spysoffers wou U nie hê nie, maar U het vir My ’n
liggaam berei.

29 Ons is baie bekend met die lees van hierdie gestelde Skrifte
waaroor ons vir ’n paar oomblikke wil praat.
30 Nou, Dawid, deur begeerte en openbaring, het ’n baie
moedige ding in sy hart bedink. Toe, Dawid, synde ’n regverdige
man, en baie geliefd onder die mense, en God het hom op soveel
maniere geseën. En hy het gesê: “Nou is dit reg dat ek hier sit
in ’n mooi huis wat God my gegee het, en die verbondsark van
my God is daarbuite onder gordyne?” Dit was ’n baie moedige
ding. Dit was ’n openbaring, vir Dawid om dit te weet. Want dit
was net nie reg vir hom om so ’n—’n lieflike plek te hê, onder
die huis gemaak van seder, wat ’n baie duur plek was nie; en het
toe gesê: “Die verbondsark van my God, Wat my al hierdie dinge
gegee het, is nog steeds daarbuite onder die tent.”
31 En Natan, die profeet, in die wete dat God met Dawid was,
het hy gesê: “Dawid, doen alles wat in jou hart is, want God is
met jou.” Andersins, wanneer God jou openbaring gee, voer dit
uit. Maar dit het alles nog gewerk.
32 En daardie nag het die Here na hierdie siener gekom, en die
profeet Natan, en gesê: “Gaan, sê vir my kneg, Dawid.” Sien? Ek
hou daarvan. O, met ander woorde: “Ek bewonder sy moed, en sy
gedagtes aan My, om vir My ’n plek te bou. Maar,” het Hy gesê:
“Ek—Ek het nie in ’n huis gewoon nie. Ek het nie ’n plek gehad
om te bly toe ek na die aarde neergedaal het om My mense deur

te kyk nie. Ek het nie ’n plek gehad om te bly nie, selfs sedert Ek
Israel uitgebring het nie. Ek het nie enige van die rigters opdrag
gegee om virMy ’n huis van seder te bou nie, maar Ek het van tent
tot tent gegaan.” Is dit nie net omtrent vandag die vorm daarvan
nie! “Ek het van tent tot tent gegaan, en van plek tot plek, om
My mense te ontmoet.”
33 Hy het gesê: “Gaan sê vir Dawid,” soos die Skrif verder lees:
“Ek het jou daar uit daardie skaapkraal gehaal, agter daardie
paar skape van jou vader. En Ek het jou ’n naam gemaak soos die
groot manne wat op die aarde is. Ek het jou vyande afgemaak,
van regterkant na die linkerkant. Ek het jou lief, Dawid. En Ek
weet dat jou begeertes reg is. Ek weet dat jou ambisies trou is.
En Ek weet dat jy My liefhet.”
34 Mens kan in die Psalms sien, hoe Dawid gedurig aan God
dink. Te veel van ons dink vandag aan ons eie prestasies, iets
wat ons kon doen om onsself te verbeter. MaarDawid het gedurig
gedink wat hy vir God kon doen.
35 “Ek ken jou begeertes, Dawid. En Ekwil hê jy moet weet wat
Ek vir jou gedoen het. Jy was net ’n seuntjie, nie deur enigeen
geken nie, en jou…self jou pa het jou daar ’n paar skape gegee
om op te pas.Maar Ekwasmet jou. EnEk het jou vyande afgesny,
van jou regterhand tot jou linkerhand. Maar jou begeertes is reg.
Maar, Dawid, jy is ’n man van oorlog. Jy’s ’n man wat bloed
vergiet het. Ek kan jou dit nie laat doen nie. Maar Ek sal jou
belowe dat deur die vrug van jou lendene, Ek jou seun sal opwek,
en hy sal die tempel bou.”
36 Nou, ons weet almal dat die aardse slegs die Hemelse tipeer.
Die natuurlike tipeer net die geestelike. Die…Eintlik, die Een
waarvanHy gepraat het, van Christus, vir die Tempel.
37 Maar hy was Salomo, Dawid se seun, in die natuurlike vlees.
Later, lees ons in die Eerste Konings, as julle dit wil lees, dat hy—
hy die tabernakel gebou het wat Dawid wou bou, want Salomo
was ’nman van vrede, vanwysheid. Hy het nie gaan oorlogmaak,
soos Dawid nie, en ’n klomp bloed laat vergiet nie. Hy was net ’n
man van vrede. EnGod het homwysheid gegee toe hy kon vrawat
hy wou, voor God, hy net om wysheid gevra het om te weet hoe
om Sy mense te lei. En hy het nooit die groot gawes geneem wat
gedoen kon gewees het nie, maar hy het net gevra omwysheid om
te weet hoe om—omGod semense ten beste te lei.
38 En ek dink ons, wanneer ons, self, bid, as ons net daarvoor
sou vra, net vir insig, vir iets wat vir die kinders van God beter
sal wees. Ek dink waarlik dis hierdie pastoor se idee met die
bring van die kerk hierin, sien, om hierdie ou kerk te neem en
dit vandag opnuut toe te wy. Hy probeer ’n plek uit die reën,
en sneeu, ensovoorts, uit te kry, vir die mense van God. Ek dink
God sal dit in hierdie seun respekteer, net soos Hy dit in Dawid
gedoen het.

39 Nou, ons vind uit, dat daar ’n groot geestelike toepassing hier
lê, waarna ek graag hoofsaaklik wil verwys. Nou, as jy Eerste
Konings lees, sal jy dit hierin vind. Salomo begin, as ’n jongman,
hierdie tempel bou, wat sy vader, deur God, beloof is, dat hy sou
bou. Julle sien, hy bly in lyn met die Skrif en beloftes. Nou, dis
wat ons altyd moet doen, om suksesvol te wees, is om in lyn te
bly met God se beloftes. Maak nie saak hoe dit skyn die beste te
wees om hierlangs of daarlangs te gaan nie, bly in lyn met die
Skrif. En Salomo het geweet dat God sy vader Dawid beloof het
dat hy die tempel sou bou.
40 Nou, as julle oplet, diemateriaal is nie net in Palestina gevind
nie, wat, hierdie tempel, want dit was net nie daar nie. Hy moes
na die res van die wêreld, bekende wêreld, gaan om hierdie dele
te vind wat in hierdie tempel sou ingaan.
41 Watter pragtige toepassing is dit, dat God nie net Sy
materiale sny uit Jode alleen nie, of uit die wittes alleen nie, of
uit die bruines, of rooies, of swartes, of watter kleure hulle ook
al mag wees, of wat ook al, net uit die Verenigde State alleen,
of net alleen uit Kanada nie, maar Hy sny Sy materiale uit die
hele wêreld.
42 En as terwyl hulle die klip van ’n sekere soort gekap het wat
in ’n sekere deel van die land gevind is, en miskien ’n klip daar in
’n ander nasie gekap het, om te pas by hierdie klip wat gekap is in
die…’n ander nasie. Nou, dit mag dalk baie vreemd gelyk het
vir die mense, verbygangers, wat hierdie snaakse klippe gekap
gesien het.MaarGod, op SyEiemanier, was iets aan die doen.
43 Ek dink Hy doen vandag dieselfde ding, om—om die tipe wat
dit was, te antitipeer. Hy kap hulle op diewysewatHywil hê.
44 Nou ons vind uit, dat die materiale wat in hulle eie vaderland
gekap, eienaardig was vir ’n—’n materiaal gekap in ander se
vaderland. En ons vind dat hulle alles van daar vervoer het, per
ossewa, ensovoorts. En ’n gedeelte daarvan het per see gekom, en
’n gedeelte het per ossewa gekom, en ’n gedeelte het afgedryf na
Joppe per vlot, ensovoorts, en is dan ingetrek. Alles saam, het dit
na een plek gekom, vir een doel, en dit was om die opdrag van
God te vervul.
45 En die seders is bo in Libanon gekap. En die Libanon—seders
was die bekendste in die hele wêreld. Soos vandag, daar’s een
plek waar redwood gekry word, dis in Kalifornië. En daar’s een
plek, wat hulle noem, in Afrika, byMosselbaai, daar’s ’n bekende
hout daar wat stinkhout genoem word. Dit word nooit êrens
anders as net daar gekry nie. En daar is verskillende houtsoorte
wat in verskillende dele van die land gevind word. En seders is
in Libanon gekry, ’n baie hoë, lang, seder, hard, want dit was ’n
warm land. Warmer die land, harder die hout. En—en kouer die
land, sagter word dit.

46 Dit het ook ’n geestelike toepassing. Koud en onverskillig,
sag en drywend. Maar as dit warm is, Gees—gevul, kleef dit
tesame enword bruikbaar in dieMeester se hand.
47 Nou, ons vind dat hierdie groot seders afgekap is deur
kappers. En hulle was…het die bloudrukke gehad. En hulle het
hulle byeengebring uit verskillende dele van die wêreld.
48 Nou, as julle oplet, Salomo het nooit enigsins afgewyk van
die patroon wat Moses op die Berg Sinai, in die Hemel, gesien
het nie. Moses, toe hy van sy visioen teruggekeer het, het die
tent opgeslaan, en dit presies net so gemaak soos hy in die
Hemel gesien het. En toe Salomo die tempel gebou het, het hy
dit gemaak presies net soos hy—hy die patroon, die tipe, gesien
het. Moses het die tent opgeslaan, as ’n—’n voortdurende tipe,
want dit is van plek na plek beweeg. Maar, Salomo, hy het die—
die tabernakel net presies na die wyse wat Moses in die Hemel
gesien het, gemaak.Dis allesmooi presies saamgevoeg, georden.
49 Watter geestelike toepassing sou ons hier kon toepas, dat ons
nooit die Skrif moet verlaat nie. Bly presies by die patroon. Dis
waarom, glo ek, dat die wyse wat die eerste Kerk ingerig was, dit
die wyse is waarop die volgende Een ingerig moet wees, dit die
wyse is waarop elkeen ingerig moet word, net op die wyse wat
dit in die begin was. En ek glo dat God dit so het, dink ek, die
ware Kerk. Nou goed.
50 Die materiale, uitgekap in hulle vaderland, in een plek
ingebring. Maar toe hulle byeengebring is…Ek lees nou uit die
16de hoofstuk, of haal daaruit aan. Nou, toe hulle byeengebring
is, het hulle so perfek gepas, dat, in die bestek van veertig jaar
wat dit geneem het om die konstruksie op te rig, daar nie een—
een klip was wat weer gesaag moes word nie. Daar was nie ’n
gesing van ’n saag, of ’n klank van ’n hamer, in veertig jaar nie.
Praat van steenwerk, argitektuur!
51 Nou, dit het dit gewys, wanneer ons enigiets doen, en dit doen
na die patroon wat God vir ons gestel het.
52 Nou, baie van daardie klippe het baie snaaks gelyk. Maar
daar was ’n plek in die tempel vir elke snaakse, eienaardige klip.
God het ’n plek vir hulle gehad.
53 Ons bedienings, wat daar ’n pragtige tipe is, of ’n antitipe
daarvan, wys dit, in ons eienaardigheid, ons manier van
aanbidding. Tog, wanneer die Tempel, die ware Tempel waarby
ons oor ’n paar minute sal kom, bymekaar kom, sal daar ’n plek
wees vir elke persoon wat snaaks optree. Ons mag vir iemand
anders ’n bietjie snaaks lyk, en ’n bietjie snaaks optree; maar,
onthou, dit is daardie plek vir ons. God is SyKerk aan die uitkap.
54 En elke klippie het sy plek gehad, presies daarin gepas. En
onthou, dit is gekap, weg van die plek waar dit saamgevoeg sou
word; maar, toe dit saamgevoeg is, het dit selfs nie eers slyp nodig

gehad nie. Dit was reeds geslyp. God het dit gemaak sodat dit
perfek in sy plek gepas het.
55 O, watter tipe vind ons daar, van die geestelike, hoedat elke
gawe van God, elke ongewone daad van wedergebore Christene,
in hulle eienaardigheid, tog het dit sy plek. Dit pas in die
Liggaam. Dit gaan na sy regte plek.
56 En baie van ons sal—sal probeer sê: “Nou, dis nie van God
nie,” ’n goeie, heilige, toegewyde soldaat van die kruis. En ons
sê: “Nou, ons het die ander aand in die kerk gestaan, en ons het
so—en—so ’n ding gehoor. Dit kan nie van God wees nie.” Maar
as dit in lyn is met die Patroon, as dit in lyn is met die Skrif,
mag dit snaaks wees, maar dit gaan sy plek hê. Sien? Dit sal reg
inpas, en dit sal nie eens slyp of poleer nodig hê nie. Dit sal na sy
plek gaan, want die groot Argitek, Christus, berei dit nou voor;
snaaks, een vir die ander.
57 Nou ons let op, in die bouery hier, die volgende hoofstuk, dat,
in hierdie gebou, was daar een steen wat werklik te snaaks was
om mee te sukkel, so die bouers het dit verwerp. Toe het hulle
dit net daar in die hoek gegooi, gesê: “Daardie steen is werklik
te ongewoon om gebruik teword. Daar is nie so ’n plek nie.”
58 Nou, onthou, dit was die bouers wat van beter behoort te
geweet het. Jesus het daarvan gepraat.
59 Maar, het uitgevind, hulle het die gebou so hoog gebou
voordat hulle die steen vermis het. En hulle het nie geweet waar
daardie steen was nie. Hulle kon al die skepe deursoek het.
Hulle kon elke ossewa deurgegaan het. Hulle kon boodskappers
na Joppe gestuur het, en verder, om te sê: “Het nog ’n vrag
ingekom?” Of: “Het julle een op die pad verloor? Daar’s iets
verkeerd. Ons kan net nie daardie steen vir hierdie plek kry nie.”
En toe hulle dit nie kon kry nie, nêrens anders nie, vind hul uit,
dit is daar op die grond. Dit was die hoof hoeksteen wat die
bouers verwerp het.
60 Jesus het daarvan gepraat, en gesê: “Het julle nie gelees van
die steenwat die bouers verwerp het nie?Was die hoof hoeksteen,
die hoof van dit alles, waarop die res van die gebou gerus het.”
61 En ek dink, met die—die bouery vandag van die geestelike
huis waarin God aanbid, dink ek dat dit vandag ’n yslike groot
mislukking onder die bouers was. Ons het met ons denominasies
gekom, en hulle in opregtheid gelê. Ons het ons seuns skool toe
gestuur, om hulle te leer om goed te praat voor ’n gemeente,
het hulle sielkunde geleer en Bybelgeskiedenis. En ons het alles
gedoen, en mooi kerkbanke gebou, en hoogreikende torings
gemaak, en pragtige musiek, ensovoorts, het ons gebou. Maar
ons vind uit daar is iets verkeerd. Ons het dit uit mensgemaakte
materiaal probeer bou, wat geleerdheid kon voortbring, wat
seminariums uit hulle kon uitbring, wat studie kon. Ons het dit
probeer bou op geleerdheid, op studie, op denominasie. En al

hierdie dinge sal nie werk solank ons hierdie snaakse Steen nie
aanvaar het nie, hierdie eienaardige Steen.
62 Maar soos die gebou begin materialiseer, het hulle besef dat
die gatwat oorgebly het, die snaakse steen pas daarin, presies.
63 Dis, waar, die geestelike bouers vandag is. En dis waarom die
Bruid—gebou, van Christus, nie gereed is vir die Bruidegom nie,
is omdat die bouers die Hoof Hoeksteen verwerp het, wat gelê is
op die Pinksterdag, wat die doop van die Heilige Gees is. Sien?
Dit was ongewoon. Mense tree snaaks op. En hulle—hulle val nie
in die orde van ons—van ons sielkunde, van ons opvoedkundige,
ons geleerdheid, ons belydenisse nie. Dit pas nie daar in nie. En
hulle het Dit uitgeskop, wantDit was te ongewoon, te eienaardig,
te onversoenbaar met die—die planne wat ons as mense gehad
het, idees van wat die Kerk behoort te wees.
64 “Dit behoort ’n groep gepoleerde geleerdes te wees. Dit
behoort ’n groep welgeklede mense te wees. Dit behoort ’n groep
van iets te wees, waar ons probeer het om dit ’n opvoedkundige
program te maak, of iets wat ons vyf sintuie tevrede sal stel, iets
wat ons kan sien, of proe, of—of voel, of—of iets.” Die meeste
daarvan was deur die sig. “Kyk na ons goeie mense. Kyk na ons
beste skare in die stad. Die burgemeester kom na ons plek. Die—
die hoof uitvoerende beamptes van ons stad, die polisiehoof kom
na ons kerk.”
65 En dan vind ons uit, wanneer dit op die werklike neerkom,
die—die gebou, is al wat ons het ’n bietjie klei en klip. En die
Gebou het nie voortgegaan nie. Hulle het die Weg verwerp, die
SteenwatGod soDaarvoor berei het. Hulle het Dit verwerp.
66 Nou, ons vind uit, egter, in die volgende hoofstuk, dat toe die
bouers uitgevind het hulle is verkeerd. Tog, hulle het al die ander
stene daar gehad, maar die rede waarom hulle hul nie kon byeen
kry nie, was omdat daar ’n gat oor was. Daar was iets wat nie reg
was nie.
67 Nou, ons het alreeds die stene, die stene wat God voorbestem
het. Sien? En ons het hulle, die hele pad van Efése tot Laodicea.
Ons wag net vir daardie Hoofsteen wat die bouers verwerp het,
wag vir Sy Koms, die Sluitsteen. Enwanneer…
68 Hierdie groot stene is belydenisse. Nou, ons weet dat
belydenis ’n steen is. Nou die…
69 Ons Katolieke mense sê dat toe…“Jesus het gepraat, en
Hy het gesê: ‘Op hierdie rots, of steen, sal Ek My Kerk bou.’”
Nou, die Roomse kerk van Katolisisme sê, dat: “Dit was Petrus,
want hy was die steen, die letterlike man, Simon Petrus.” Hy
het teruggeval, ’n paar dae daarna. Nou ons vind uit, dan, die
Protestante sê, dat: “Dit was Christus, die steen.” Maar nou nie
om veskillend te wees nie, maar as jy na die Skrif sal kyk, was
dit nie een van die twee nie.

70 Dit was Petrus se belydenis en openbaring van wie Christus
was. Want Hy het die vraag gevra, en dit was ’n vraag wat
betrokkewas. “Wie sê diemense is Ek die Seun van diemens?”
71 “Sommige het gesê: ‘Moses, party Elía, en party, weet julle,
bene van een of ander profeet wat opgestaan het, of iets. Dit
was hy.’”
72 Maar Hy het gesê: “Wie sê julle is Ek?” Daar is die vraag wat
Hy gestel het.

Petrus het gesê: “U is die Christus, die Seun van die
lewende God.”
73 Hy het gesê: “Geseënd is jy, Simon, die seun van Jona, want
vlees en bloed het dit nooit aan jou geopenbaar nie. Jy het dit nie
in ’n boek geleer nie. Jy het die nie in ’n seminarium geleer nie.
Maar My Vader wat in die Hemel is het dit aan jou geopenbaar.
En op hierdie rots, geestelike openbaring van die Woord van
God,” waar Hy die Woord was: “sal Ek My Kerk bou; en die
poorte van die hel sal nooit Daarteen standhou nie.”
74 Dit is die ware Kerk; nie van klei, en stene, en klip,
ensovoorts, nie, wat vernietigbaar is. Maar die ware Kerk is
gebou op die openbaring van die Woord en wil van God. En hulle
is in die Liggaam geplaas, sedert die Efésiese kerkeeu, al die pad
tot nou die Laodicese. Maar wat…
75 In die dag toe Salomo die tempel voltooi het. En die hoof
hoeksteen, sodra die bouers die verwerpte aanvaar het, toe het
die gebou begin opgaan.
76 Mag ek dit sê in alle eerbied en met alle respek vir elke mens
in elke kerk, en elke mens se idee. Wanneer ons bouers vandag
die Verwerptes aanvaar, in plaas daarvan omhulleweg te stoot en
hulle “’n klomp holy—rollers, die snaakses wat belydenis doen”
te noem, sal die Gebou des te gouer voltooi word.
77 Maar het julle opgelet? Nadat die gebou voltooi is, was dit
steeds ’n leë gebou. Daar was niks daarin, behalwe meubels nie.
So Salomo het alles gedoenwat hy kon. Nou het die groot dag van
toewyding gekom, wanneer hulle hierdie gebou vir aanbidders
sou gaan toewy om iets te aanbid. Nou, sonder iets daar om te
aanbid, sou die gebou vergeefs gewees het. Maar die gebou was
nou gereed vir toewyding.
78 En toe die Leviete en die priesters, met duisende basuine
wat die lug deurgalm; met lam na lam wat sterf as offerhande
vir sonde. En die Leviete het hulle posisies ingeneem, in die
hoek ingegaan en hulle pale gevat, hulle gesteek deur die
ringe op die ark, waarbinne die kliptafels was. Twee kliptafels;
dieselfde klip. “Hierdie twee is een,” dieselfde gebod, dieselfde
verbond. Toe, hierdie twee kliptafels, met die gérubs en hul
vlerke dwarsoor gespan, die een tot by die ander. Toe, hierdie
Leviete, slegs daardie geheiligde groep kon die ark dra. Geen

mens kon dit aanraak nie, behalwe hulle nie; as hy het, het
hy gesterf. En hulle het hierdie pale geneem, geweet dat hulle
geheilig is tot diens vir hierdie spesifieke ding. En hulle het die
pale gesteek deur die ringe, soos deur God (deur Moses) beveel is
om te bou met die konstruksie van die ark.
79 En hulle het dit opgetel, uit sy tente. Hulle het begin
marsjeer; en die basuin weerklink, die siters speel, die rook gaan
op van die dooie diere wat voor Jehova geoffer word. Daar deur
die gebou van toewyding heen het hulle gekom, tot hulle dit tot
by sy rusplek gebring het, waar dit daar pas in die ruimtes van
die yslike groot plek wat daarvoor bestem was. En toe dit daar
ingepas het, en eindelik by sy rusplek gekom het, die ark, het die
Bybel gesê dat: “Die Here het neergedaal op die plek, totdat Dit
die hele tempel gevul het. Die Vuurkolom het daar ingekom met
sulke groot heerlikheid van God dat die bedienaars nie meer kon
bedien nie, vanweë die heerlikheid van God.”
80 Dis toe dit sy finale rusplek gevind het, die Shekinah—
heerlikheid wat daarop gevolg het; sluitsteen, nie die hoek nie;
die sluitsteen, die hoofding. Al die ander stene was tot toe
van geen waarde nie. Maar hierdie hoofsteen het ingekom, die
hoofsteen, en sy plek posisioneel ingeneem as sy rusplek, vir
daardie geslag. Die heerlikheid van God het die plek vervul waar
hulle gesit het, en daar was Shekinah—heerlikheid op die hele
gebou. En die heerlikheid was so groot dat die priesters nie eens
kon bedien nie, vanweë die heerlikheid.
81 Nou, ons lees nou, en neem uit die toewyding van die tempel.
Laat ons nou weer na Handelinge die 7de hoofstuk gaan, en die
44ste vers, en ons beginmet ’n aanhaling. Stefanus, in sy bekende
preek wat hy gepreek het, het gesê: “Salomo het vir Hom ’n
tempel gebou, want dit is deur Dawid belowe dat hy sou.” God
het vir Dawid belowe dat hy die tempel sou bou. EnGod…
82 In ’n tipe, wat weggeneem sou word deur ’n antitipe, net soos
die offerhande van die lammers by die toewyding ’n tipe was van
die ware Lam wat vir offerhande sou kom. Al die natuurlike wat
die geestelike tipeer.
83 En ons vind uit dat, toe dit plaasgevind het, praat Stefanus
daarvan. Hy het gesê: “Ons vaders het guns gevind voor God, en
Salomo het vir Hom ’n tempel gebou. Maar, hoe dit ook al sy, die
Allerhoogste woon nie in tempels wat met hande gemaak is nie.
Soos die profeet gesê het: ‘“Die Hemel is My Troon, en die aarde
is My voetbank, en waar is die huis wat julle vir My sou kon bou?
Die hemel is My Troon, die aarde is My voetbank, en hoe sou julle
vir My ’n huis kon bou om in te woon?”’”
84 Dan, hoe pragtig Hebreërs 10:5: “Maar ’n Liggaam het U
vir My berei,” wat toon dat God in ’n Liggaam sou woon. [Leë
kol op band—Red.] “…vir My berei.” O! En toe hierdie liggaam
’n offerhande gemaak is, die korrekte Lam geslag is, toe is



TOEWYDING 13

daar voortgekom, God het na Sy Eie Liggaam gekom, wat Sy
Bruid was.
85 En daar was honderd—en—twintig tempels wat God geskep
het, wat gereed was vir toewyding, wat al hul ongeloof uit hulle
uitgeslaan gehad het. En hulle het in die bovertrek saamgekom,
en het tien dae lank gewag, vir die toewydingsdiens. Toe toe
heeltemal oorgegee is, hetGodweer neergedaal in die Shekinah—
heerlikheid, en die hele huis waar hulle gesit het, vervul. Wat het
God gedoen? Soos die ark wat in sy behoorlike ruimtes insak vir
die boodskap van daardie dag, het God in Sy behoorlike kanaal
ingeval; nie in ’n denominasie of in ’n gebou deur hande gemaak
nie, maar in die hart van mense. Hy het ingeval in Sy plek, vir
die laaste dag, wat die profeet Joël gesê het. “En dit sal gebeur,
in die laaste dag, sal Ek My Shekinah op alle vlees uitgiet. Julle
seuns en dogters sal profeteer. Julle jongelinge sal drome droom.
Die ou mense gesigte sien.” God het na Sy rusplek gekom, waar
Hy rus vind. Nie in ’n gebou nie, maar in die hart van Sy mense,
vind Hy rus.
86 Watter jammerte, watter skande, watter misplasing waartoe
Nimrod se mensgemaakte prestasie toe gebring is! Toe Nimrod
’n—’n gebou of ’n organisasie probeer bou het wat tot aan die
hemele sou reik, het God dit omvergewerp. Dit het ’n skande
geword, in plaas van die mense te help. Hy het die taal vanmense
deurmekaar gemaak. Die een kon niemet die ander praat nie. Dit
het broederskap beëindig.
87 Maar toe God na Sy Eie tempel, die Kerk, gekom het, die—die
mense, toe Hy na hulle gekom het, het Hy Dit vervul, die tempels
wat toegewy is.
88 Net soos Hy by Salomo se tempel gemaak het. Hy het
dit vervul, nie met geloofsbelydenisse, nie met denominasies
nie, maar met Homself. Hy het die tempel met Sy Shekinah—
heerlikheid vervul.
89 So het Hy op Pinksterdag gemaak. Hy het daardie honderd—
en—twintig tempels wat daarbo was, vervul, met Homself, met
die Heilige Gees Self. Die Shekinah—heerlikheid het op hulle
deurgebreek. En dan wat Nimrod nie reggekry het nie, het ’n
tempel gebou waar elke mens gepraat het in teenspraak met wat
hy kon verstaan; God het egter neergedaal, en met een Galilese
taal, elke mens laat verstaan wat Hy gesê het, en hulle het geweet
dit is gebring. Daar is God in Sy tempel. God by Sy toegewyde
tempel, nie ’n mensgemaakte prestasie nie, nie by wat die mens
gedoen het nie, maar wat God Self gedoen het.
90 O, dis verspot, vir die mense. Hulle begryp dit nie. Hulle is
gebore om dit nie te begryp nie, so hulle sal dit nie begryp nie.
Die Bybel sê so. Goed.
91 God vervul altyd Sy tempel. Op die dag van toewyding
vervul Hy Sy tempel. Hy vervul dit met Homself. Dieselfde



14 DIE GESPROKE WOORD

ding, vandag. God sal elke tempel vervul wat homself volkome
aan Hom wy, enige persone wat wil. Die tempel is nie hierdie
geboutjie hier nie. Die tempel is nie die een in Salt Lake City
nie. Die tempel is nie die een in Rome nie. Die tempel is julle.
Julle is die tempel waarin God wil woon en Homself daardeur
uitdruk, sodat alle nasies Hom kan ken. Julle is lewende beelde
van God, waardeur God wil werk. En enige tyd dat enige man
of enige vrou al die valsheid sal vergeet wat hulle in die wêreld
gehoor het, en terugkomna die lyn van die Skrif, en in lyn sal bly.
92 Net soos, Salomo gedoen het met wat Moses gedoen het.
Moses gedoen het met wat God gedoen het. God het dit altyd
gerespekteer.
93 Maar as ons na die oorspronklike toewyding sal terugkom en
ons harte oopmaak en onsself leegmaak, sal God, ter toewyding,
soos ons dit aan Hom gee, ons tempel met Sy Shekinah—
heerlikheid vervul. Dan sal die lewende God in ’n lewende kerk
beweeg, onder ’n lewende volk, en sal Sy heerlikheid voortsprei.
Dan tesame, op ’n dag, een wat so is, en een wat so is, en een een
deel van die land, sal Sy byeenkom om die Bruid te vorm. Ons sal
in die lug opgevang word, omHom te ontmoet.
94 Nou, hierdie lieflike kerk, hierdie gebou wat die mense, met
hulle tekens van hul bestaan, met hulle liefde vir Christus, die
aanbidders toegewy het, vandag, hierdie plek van aanbidding,
dat mense kan kom en aanbid. Nou, my opregte gebed is dat
elke aanbidding sal…aanbidder sy eie tempel sal toewy, vir
aanbidding, in die tempel wat vir aanbidding toegewy word. Dis
die ware toewyding.
95 So terwyl ons tyd om is, maar God het nie tyd nie. Laat ons
onthou. Hoe laat is dit? Ek kyk na ou mense. Dit mag later wees
as wat julle dink. Ek kyk na jongmense, jong dogters.
96 Kyk, hierdie kindertjies is die ander dag gekry, stukkend
gesny, daardie dogtertjies gemolesteer. Hoeveel van hulle sterf
elke jaar? Duisende, met hartaanvalle, kanker, polio, enigiets
wat hulle kan doodmaak, ongelukke op die pad.
97 Ons weet nie, hoe jonk of hoe oud nie, wanneer gaan die
tyd kom? Wanneer gaan jou kaart uit die rak uitgeroep word?
Niemand weet dit nie, net God. Dis reg.
98 So terwyl julle vandag hier is, met die toewyding van hierdie
materiaal hier, waar aanbidders kom om die lewende God te
aanbid, waarom nie onsself toewy aan die aanbidding van die
lewende God en Hom ons met Homself laat vervul nie? En dan
sal die Shekinah—heerlikheid weer sien terugkeer na die huis
van die lewende God, wat die menslike liggaam is, die Kerk van
die lewende God, tesame, in ’n groot herlewing wat deur hierdie
land sal trek, om hierdie stede, en hier oral deur. Daar sal so ’n
geraas wees. Wel, hulle—hulle sou dit nie kon stop nie. Daar’s
geen manier om dit te doen nie.

99 Dink julle jy sou Stefanus kon stop? Wel, hy was soos ’n—’n
huis wat brand in ’n sterk wind. Wel, jy sou hom nie kon stop nie.
Selfs die Sanhédrin kon hom nie stop nie. En, weet julle, selfs die
dood self het hom nie gestop nie. Hy het voortgeleef. En hy lewe
vandag. En hy sal altyd lewe, want hy het Ewige Lewe gehad, en
’n huis toegewy aan die diens van God.
100 Ek dink die ding vir hierdie kerk om te doen, vanoggend, met
eerbied vir alles wat gedoen is: soos ons God die gebou aanbied,
vir diens, laat ons onsself ook aanbied.

Laat ons nou net ’n oomblik staan.
101 Elkeen op julle eie manier, op die onderskeie maniere wat
julle daarvan hou om te bid. Ek wy myself vandag opnuut, by
die preekstoel, aan die diens van God. Ek wil hê elkeen van
julle moet dit doen. Soos ons die gebou aan God toewy, laat ons
onsself toewy.
102 Ons Hemelse Vader, ons is baie nederig en opreg vanoggend
hier byeen, met groot waardering vir die liefde wat U aan
hierdie gemeente bewys het, deur aan hulle hierdie gebou vir
aanbidding te gee, en deur hierdie gemeente hierdie pastoor te
gee, ’n bedienaar van die Woord.
103 En nou, Hemelse Vader, soos ’n gebou toegewy word vir
aanbidding, lê ons as aanbidders alles tersyde, elke ongeloof,
elke onvriendelike gedagte, alles wat nie soos U is nie, en
alles wat in ons strydig met U Woord sou werk; enigiets,
enige geloofsbelydenis, enige denominasionele gedagte, of enige
gedagte wat in buurman of enigiemand anders, beide hier of
daar, of waar dit ook mag wees, wat na ons sou kom as ’n
gedagte van hierdie persoon, hoewel al voortgegaan, hoewel ’n
heilige, geheiligde voorwerp; enigiets, enige mens, of Engel, of
wese, of openbaring, of wat dit ook al mag wees, wat strydig is
met U plan vir hierdie dae waarvan in U Woord gepraat word.
Nie wat iemand gesê het nie; maar wat U gesê het! Want daar
is geskrywe: “Laat elke man se woord ’n leuen wees, en Myne
waar.” As daar enigiets in ons is wat ons sal weerhou daarvan
om die wareWoord te glo, en die openbaring van Christus te ken,
soos Hy vir Petrus gesê het: “Op hierdie rots bou Ek My Kerk.”
As daar enigiets strydig daarmee is, neem dit van ons weg, Here.
Ons lê dit self tersyde. Ons werp dit uit. En aanvaar in die plek
daarvan, daardie Hoof Hoeksteen, daardie Heilige Gees wat die
fondament is van die regteKerk vanGod. Ons aanvaar dit.
104 Vader, seën hierdie kerkie. Onderhou die geboue, en mag die
aanbidders keer op keer hier vergader, elke diens. Mag daar so ’n
liefde van God tussen hulle wees, sodat hulle net nie van mekaar
kan wegbly nie, hulle harte verlang om saam te kom, na die huis
van God. Skenk dit, Here.
105 En mag hulle so sout wees, soos U gesê het: “Julle is die sout
van die aarde.” Mag hulle lewens so ryk en gesond wees in die

Heilige Gees, dat die hele gemeenskap daaromheen sal verlang
om soos hulle te wees. Skenk dit, Here. Maak hulle voorbeelde.
Skenk dit, Vader.
106 Nou, neem elkeen van ons, soos ons die kerk, die gebou,
aan U gee. Ons gee onsself aan U, in gewyde toewyding. En
mag die Heilige Gees in al Sy Goddelike Krag, in Sy Shekinah—
heerlikheid, deur die ewighede heen aangerol kom, in ons harte
in, Here, Sy woonplek vind vir hierdie laaste dae. En roep ons
tot die diens, as boodskappers, miskien nie vir die preekstoel nie,
maar by die vulstasie, by die wasbak, waar dit ook al mag wees,
om te getuig teenoor die melkman, teenoor die koerantseun, of
wat dit ook al mag wees. Maak ons getuienisse en lewende stene
vervul met die Shekinah—heerlikheid, die Heilige Gees Self.
Vervul ons harte en lewens, Vader.
107 En wanneer die dienste almal oor is, hier op aarde, mag ons
onverdeeld, gekap op ons eie wyse wat God ons gemaak het,
saam byeenkom in daardie groot Kerk, die Bruid genoem. Sy
sal weggeraap word uit hierdie aardse tabernakel van bewoning
hier, en Sy sal in ’n oomblik verander word, in ’n oogwink. En
Sy sal weggevoer word saam met Hom, om Hom in die lug te
ontmoet, na die Bruilofsmaal van die Lam. Want ons gee onsself,
en hierdie kerk, heilig en toegewyd soos ons kan, Vader, aan U
diens, in die Naam van Jesus Christus. Amen.

Julle kan maar sit.
108 Hoeveel van julle sê: “Deur God se genade, en met God se
hulp, gee ek my hart oor. Kom, Here Jesus, en vervul my net
met U goedheid. Maak my net wat U wil hê ek moet wees. As
ek wederstrewig is, en in die skroef waarin U my ingesit het, die
beweegruimte, waarop ek die reg dié kant toe of daardie kant
toe het, moenie dat ek ’n wangekapte steen wees nie, maar laat
my toegee aan die saag wat my maak wat ek is, wat U wil hê
dat ek moet wees”? Dis hoe ons wil hê dit moet wees, is dit nie?
[Gemeente sê: “Amen.”—Red.]
109 Laat ons nou net ons hande ophef en hierdie heerlike ou lied
van die kerk sing, soos ek julle diens aan julle pastoor oorgee.

Ek het Hom lief, ek het Hom lief
Omdat Hy my eerste liefgehad het
En my verlossing gekoop het
Op Gólgota se boom.

110 Laat ons dit nou neurie. [Broer Branham begin Ek Het Hom
Lief neurie.—Red.] Skud nou hande met iemand by jou, sê: “God
seën jou, broer, steen in die Kerk.” En God seën julle, broer, stene
in die Kerk. God seën jou, broer. God seën jou. God seën jou,
broer. God seën jou. God seën jou, broer.

Hy my eerste liefgehad het
En my verlossing gekoop het
Op Gólgota se boom.

111 Nou laat ons ons oë sluit, ons hoofde buig, en beide hande na
Hom ophef.

Ek het Hom lief, ek het Hom lief
Omdat Hy my eerste liefgehad het
En my verlossing gekoop het Op Gólgota. 

